
APRÈ AKSIDAN TREN HOBOKEN LAN, GOUVÈNÈ CUOMO ANONSE WOUT 

ALTÈNATIF AK ORÈ YO METE AJOU POU VWAYAJ APRÈMIDI YO 

 
 
Jodi a, Gouvènè Andrew M. Cuomo te anonse MTA te pibliye wout altènatif yo ak orè 
yo mete ajou pou ede vwayajè yo aprèmidi a apre aksidan tren ki te fèt nan Hoboken 
lan. Sèvis PATH ap fonksyone konplètman pou kous ale retou nan Hoboken selon orè 
nòmal lè wikenn pandan peryòd anbouteyaj yo. Jodi a nan maten, Gouvènè Cuomo te 
otorize deplwaman pèsonèl ak resous soti nan Polis Eta New York la, MTA, Metro 
North, Depatman Polis Port Authority a, Ofisyèl Depatman Sante ak Ijans ki soti nan 
Divizyon Sekirite Nasyonal ak Sèvis Ijans pou ede rekipere ak retabli sèvis tren an. 
Direksyon Jeneral Sekirite Transpò Nasyonal la te voye yon ekip anketè pou evalye 
dega yo, epi yo te lanse yon ankèt sou sikonstans patikilye ki te lakoz aksidan rive yo. 
 
Gouvènè Cuomo te di: “Pandan nou kontinye ankèt sou evenman trajik ki te rive 
maten an nan Hoboken, Eta New York la t ap travay rapid pou pran mezi nesesè ki pral 
minimize enpak aksidan maten an genyen sou vwayajè aswè yo, demen ak pandan 
wikenn lan. Rejyon an montre tèt ansanm san parèy epi New York rete prè pou nou ede 
vwazen nou yo nan New Jersey tout jan nou kapab. Pandan n ap kontinye aprann plis 
enfòmasyon sou sa ki lakoz aksidan an, mwen mande tout moun pou yo mete tèt 
ansanm pou kenbe moun ki blese yo nan panse yo ak nan lapriyè yo, epi prezante 
kondoleyans pi sensè yo a fanmi ak pwòch moun ki pèdi lavi yo.” 
 
Jodi a nan maten, tren 1614 la soti Spring Valley nan Rockland County, NY ki t ap fè 
wout Pascack Valley a, li te frape nan Tèminal 5 lan a 8:45 a.m. nan estasyon Hoboken 
lan. Te gen apeprè 250 moun yo kwè ki te abò tren an, epi yo te evakye tout moun yo 
soti nan tren an. 
 
Aksidan lakoz yon lanmò epi 114 moun blese. Moun ki te mouri a se te yon jèn fi 26 an 
ki pa te yon pasaje men debri aksidan te frape l lè tren an te sote baryè a. Yo te 
mennen moun ki blese akoz aksidan yo jodi a nan maten yo nan plizyè lopital ki tou prè 
a yo. Kèk pasyan ki te gen ti blesi minè te deja soti nan lopital yo. 
 
Yo te mete sou pye yon liy asistans pou moun ki ap chèche enfòmasyon sou manm 
fanmi yo nan 855-336-1774. Nan moman sa a, yo te deja evakye zòn kote aksidan te 
rive a. Enjenyè jeni sivil yo te sou plas pou evalye dega yo ki gen ladan enjenyè Port 
Authority NY/NJ yo. 
 
 



MTA 
MTA te pibliye wout altènatif ak orè yo te mete ajou pou liy tren sila sa yo: 
 
Sèvis Bis Altènatif pou Kliyan Liy Port Jervis ak Pascack Valley yo 
Sèvis tren NJTRANSIT la toujou pa p fonksyone ale retou nan Hoboken akoz aksidan 
tren ki te fèt nan estasyon Hoboken lan. Metro-North pral founi sèvis bis altènatif 
pandan peryòd anbouteyaj yo Jedi, 29 septanm pou Kliyan Liy Pascack Valley ak Liy 
Port Jervis la yo kòm swit: 
 
Pou tout kliyan liy Pascack Valley ak liy Port Jervis ki ap vwayaje ale Suffern, 
Sloatsburg, Tuxedo, Harriman ak Salisbury Mills yo 
Pran Liy Sèvis Tren Hudson pou ale nan Estasyon Tarrytown lan pou konekte ak sèvis 
bis pou ale Fall River, Nanuet ak Spring Valley sou Liy Pascack Valley ak Suffern, 
Sloatsburg, Tuxedo, Harriman ak estasyon Salisbury Mills/Cornwall la yo sou Liy Port 
Jervis la. Bis yo pral rankontre tren yo k ap kite estasyon Grand Central la yo ant 3:43 
PM ak 8:33 PM. 
 
Pou Kliyan Liy Port Jervis ki ap vwayaje ant Campbell Hall ak Estasyon Port 
Jervis yo 
Pran Liy Sèvis Tren Hudson lan pou ale nan Estasyon Beacon lan pou konekte ak sèvis 
bis pou ale nan tout estasyon ki sitiye ant Campbell Hall ak Port Jervis yo. Bis yo pral 
rankontre tren k ap kite estasyon Grand Central la yo ant 3:48 PM ak 8:29 PM. 
 
Metro-North ap aksepte tout tikè liy tren Pascack Valley ak Port Jervis jiska 
nouvèl lòd 
Pou vandredi, 30 septanm lan, nou ap devlope yon plan sèvis altènatif epi kliyan yo dwe 
rete an kontak avèk nou pou yo ka jwenn enfòmasyon ki pi ajou yo lè yo vizite 
www.mta.info. 
 
Pou enfòmasyon sou orè yo ale sou: http://as0.mta.info/mnr/schedules/sched_form.cfm. 
 
PATH 
Sèvis tren PATH ap fonksyone konplètman pou kous ale ak retou nan Hoboken epi l ap 
fonksyone sou orè nòmal lè lasemèn li pandan peryòd anbouteyaj yo. Pa gen sèvis bato 
(ferry) nan estasyon Hoboken lan. 
 
Biwo Jesyon Ijans Eta New York la 
Biwo Jesyon Ijans Eta New York la te aktive Sant Operasyon Ijans li an yo pou 
amelyore siveyans ak kominikasyon sou kondisyon aktyèl yo. Kounye a la, Divizyon 
Sekirite Nasyonal ak Sèvis Ijans lan te sou lèlye kote aksidan te fèt la avèk plis pèsonèl 
ak lyezon jesyon ijans Polis Eta yo. Yo te asiyen kat pèsonèl rejyonal nan Pòs Komand 
Ensidan epi plis pèsonèl Polis Eta deja sou lèlye pou yo ede. Anplis de sa a, Eta New 
York te ofri dèlko, limyè fa, oswa lòt ekipman nesesè pou ede reponn a efò pou 
rekiperasyon yo. Biwo Jesyon Ijans Eta a ap ede NJ Transit tou nan efò yo ap fè nan 
sant asistans pou fanmi yo. 

http://www.mta.info/
http://as0.mta.info/mnr/schedules/sched_form.cfm

